
Dolzarbligi. Ma’lumki, zamonaviy ortodontik davolanish breket tizimi 

(sistema) asosida olib boriladi. Tizim bemor og‘iz bo‘shlig‘ida uzoq vaqt 

fiksatsiyalanib turadi. Bunda biomexanik jarayonlar faoliyati mobaynida og‘iz 

bo‘shlig‘i mikroflorasi normal holati o‘zgaradi, keyinchalik esa turli karashlarning 

tez-tez paydo bo‘lishiga olib keladi. Buni oldini olish maqsadida malakali gigiyena 

usullaridan foydalanish samarali yechim sifatida qaraladi. Ana shunday usullardan 

“skeyling” va “polishing” metodlari ortodontik muolaja natijalarini sifatli tarzda 

taqdim etishga yordam beradi. 

Kalit so‘zlar: ortodontik bemor, malakali gigiyena, breket sistema, skeyling, 

polishing. 

Maqsadi. Og‘iz bo‘shlig‘i malakali gigiyena usullarining ijobiy, salbiy 

jihatlarini, samaradorlik ko‘rsatkichini o‘rganish. 

Material va metod. Tadqiqotni amalga oshirishda 12-25 yosh atrofida 

bo‘lgan 20 ta (faqat breket sistemasi qo‘llangan) ortodontik bemorlar olindi (jinsi 

inobatga olinmagan holda). Ular teng 2 guruhga ajratildi. I guruh (10 ta) bemorlariga 

skeyling metodi yordamida malakali gigiyena amalga oshirildi. Bunda metall 

skeylerlar orqali, asosan, tishning oral yuzalari mexanik tozalandi, qattiq tish toshlari 

osonlik bilan olindi. Tishlarning vestibulyar yuzasida breket moslamalari 

fiksatsiyalangani, ularning ko‘chish ehtimoli bo‘lgani uchun bu yuzaning faqat 

bo‘yin oldi sohasi ehtiyotlik bilan biroz skeyling qilindi. 

II guruh (10 ta) bemorlar uchun polishing usuli yordamida malakali gigiyena 

o‘tkazildi. Bunda maxsus schyotka (“brush”) va polishing pastasidan foydalanildi. 

Muolaja jarayonida ma’lum bo‘ldiki, bu metod yordamida tishlarning barcha 



        

  

 
91 Volume 4, Issue 1 October 2026 

 

 

tomonlaridagi karash va pigmentlar osonlik bilan olindi. Faqat qattiq karash 

qoldiqlarini olish biroz qiyinchilik tug‘dirdi. 

Natija. I guruh vakillarining 50 % qismini skeyling usuli qoniqtigan. 

Qolganlarida og‘riq hissi va qonash alomatlari uchragani uchun bu usuldan takror 

foydalanishga rozi bo‘lishmadi. II guruh vakillari orasidan 80 % qismi polishing 

qilingan muolajadan mamnun bo‘lib, bu metodning ijobiy jihatlarini sanab o‘tdilar. 

Ayniqsa, usulning og‘riqsiz ekanligi hamda muolajadan so‘ng tish sezgirligi darajasi 

deyarli uchramaganini qayd etishdi. 

Xulosa o‘rnida aytish kerakki, skeyling metodidan polishing usuli ortdontik 

bemorlar uchun birmuncha yumshoq ta’sir etadigan usul hisoblanar ekan. 

